
Masomo ya Kiafrika kama Daraja la Kuunganisha Japani na Afrika

0 Idara ya Kiswahili iliundwa mwaka 1986 katika
Chuo Kikuu cha Masomo ya Kigeni cha Osaka, sasa
imekuwa idara moja ya Kitivo cha Masomo ya
Kigeni, Chuo Kikuu cha Osaka. Mpaka sasa, katika
idara yetu, walimu na wanafunzi wamejitahidi
kusoma Kiswahili na Masomo ya Kiafrika ili wao
wenyewe wawe daraja la kuunganisha Japani na
Afrika. Kwa bahati, matunda mazuri ya jitihada hiyo
yamepatikana tayari. Kwa mfano, katika wanafunzi
waliohitimu idara yetu, wengine wamekuwa
wafanyakazi wa kampuni zenye matawi huko Bara la
Afrika, au wafanyakazi wanaojishughulisha na ODA
ya nchini Japani, misaada inayotolewa na Shirika la
Kimataifa kama UNDP au NGO na NPO. Tena
wengine wamekuwa walimu wa shule za sekondari
za chini na za juu, wanawasomesha wanafunzi
Kiingereza. Hao ndio wanaowapa taathira kubwa
sana watoto na vijana wa siku hizi, kwani katika
madarasa Yyao wanaweza kuwaambia na
kuwaonyesha hali ya Bara la Afrika ilivyo na
wanaweza kuwapa maelezo yasiyowaletea nyoyo za

ubaguzi.

